
Конкурстук тандоо 3 этаптан турат. 1-2-тур онлайн тестирлөө.
Онлайн тестирлөө test.akylman.edu.kg сайты аркылуу жүргүзүлөт.
test.akylman.edu.kg сайтына катталуу 2025-жылдын
1-апрелинен баштап, 14-апрель күнү саат 18:00гө чейин уланат.
Ал эми, 15-16-апрель күндөрү “сынамык тест” тапшыруу өткөрүлөт.   

Тактап айтканда, 1-тур 18-19-апрель күндөрү, test.akylman.edu.kg сайты аркылуу онлайн форматта жүргүзүлөт.
2-тур 23-24-апрель күндөрү, test.akylman.edu.kg сайты аркылуу онлайн форматта жүргүзүлөт. 

Ал эми, конкурстук тандоонун 3-туру бул – оффлайн тестирлөө, ал 1-майдан баштап, 8-майга чейин, ар бир облуста жеринен өткөрүлөт.
 3-турга конкурстук тандоонун 1-чи жана 2-чи турунан тең ийгиликтүү өткөн окуучулар гана катыша алышат.  

Баткен облусундагы талапкерлер үчүн 1-майда Кызыл-Кыя шаарында, саат 14:00дө.   
Ош облусундагы жана Ош шаарындагы талапкерлер үчүн 2-майда Ош шаарында, саат 14:00дө. 
Жалал-Абад облусундагы талапкерлер үчүн 3-майда Жалал-Абад шаарында, саат 14:00дө. 
Чүй облусундагы жана Бишкек шаарындагы талапкерлер үчүн 4-майда Бишкек шаарында, саат 14:00дө.
Талас облусундагы талапкерлер үчүн 5-майда Талас шаарында, саат 14:00дө.
Нарын облусундагы талапкерлер үчүн 7-майда Нарын шаарында, саат 14:00дө.
Ысык-Көл облусундагы талапкерлер үчүн 8-майда Каракол шаарында, саат 14:00дө. 
Сынак кайсы мектепте өтө тургандыгы лицейдин кабыл алуу боюнча телеграм каналдары аркылуу алдын ала кабарланат. 

Конкурстук тандоого катышуу үчүн талапкерлер бул талаптарга ылайык келүүсү зарыл: 

1) азыркы учурда Кыргыз Республикасынын жалпы билим берүү уюмдарынын 6-классынын окуучусу болушу;
2) Кыргыз Республикасынын жараны болуусу;
3) “Жакшы”, “эң жакшы” деген бааларга окуусу, башкача айтканда, ударник же отличник болуусу. 6-класстагы 1-2-3-чейрек боюнча жетишүү табели каралат.
Жогорудагы талаптарга туура келгебен катышуучулар конкурска катыша алышпайт.
Жыйынтыгында, 3-этаптын баарынан тең ийгиликтүү өткөн эң алдыңкы 72 окуучу лицейге, 7-класска кабыл алынат. 

Конкурстук тандоонун суроолору төмөнкү предметтерден түзүлөт:
1-чи жана 2-тур: 
Математика, логикалык суроолор, кыргыз тили, орус тили жана тарых. 
3-тур: 
Математика, логикалык суроолор, кыргыз тили жана англис тили.

ЭСКЕРТҮҮ
Лицейге кабыл алуу конкурстук тандоонун гана негизинде жүргүзүлөт. Катышуучунун үй-бүлөлүк жана социалдык абалы каралбайт. Андыктан, катышуучулардын социалдык статусуна карабастан, баарына бирдей мүмкүнчүлүк түзүлөт.

Конкурстук тандоого 6-класстын окуучулары гана катыша алат. Башка класстын окуучулары катыша алышпайт.

Конкурстук тандоодон өтпөй калган окуучулар контрактык негизде тапшыра алышпайт. Себеби лицейде окутуу акысыз жүргүзүлүп, толук түрдө мамлекет тарабынан камсыздалат.  

Лицейде окутуу кыргыз жана англис тилдеринде жүргүзүлөт. Мындан улам, орус тилдүү класстар жок экенин кабарлайбыз.

Кабыл алуу тууралуу толук маалымат алуу жана катышуу үчүн:
1) лицейдин инстаграмдагы @akylman.presidential_school баракчасына катталуу зарыл. 
2) лицейдин кабыл алуу боюнча “Акылман” Кабыл алуу - 2025”
жалпы телеграм каналына кошулуу зарыл. Негизги телеграм каналдарга шилтеме “Акылман” президенттик лицейинин инстаграм баракчасынын башындагы “шапка профиля” бөлүмүндө коюлган. Ал шилтеме аркылуу алгач “Акылман” Кабыл алуу - 2025” жалпы телеграм каналына кирип, ал жактан өз облусуңуз боюнча кошумча телеграм каналга кошуласыз. 
3) 1-2-турдун онлайн тестирлөөсүнө катышуу үчүн test.akylman.edu.kg cайтына катталуу.

Кошумча суроолор боюнча байланыш номурлар төмөнкүлөр:
0704140792 Азирет агай
0708424041 Кубаныч агай
0500588144 Азирет агай
0705588144 Баястан агай
0709680879 Ислам агай
0509588144 Тахмина эжей
0997962626 Нургүл эжей

Телефон чалуулар 9:00дөн-20:00 аралыгында жүргүзүлөт. 
Бардык катышуучуларга ийгилик каалайбыз!

****
Лицей тууралуу маалымат

“Акылман” президенттик лицейи Кыргыз Республикасынын Президентинин 2023-жылдын 14-июнундагы № 154 Жарлыгы менен түзүлгөн жана 2023-жылдын 25-августунан баштап иштеп баштаган. Лицей Ысык-Көл облусунун, Ысык-Көл районун, Чолпон-Ата шаарынын, Акматбай-Ата көчөсүндө 8/2 дареги боюнча жайгашкан.

Учурда лицейде жалпы 195 окуучу билим алууда. Бул жерде 7-класстан үч, 8 класстан үч, 9-класстан 2 класс комплектиси бар. 7-класс: 75 окуучу; 8-класс: 72 окуучу; 9-класс: 48 окуучу. Алардын ичинен 101 кыз, 94 эркек бала. 

Жалпы кызматкерлердин саны 90 адамды түзөт. Анын ичинен административдик-башкаруу персоналы 18 адам, педагогикалык курам 46 адам, техникалык жана кенже тейлөө персоналы 26 адам. (мугалимдердин саны– 24) (тарбиячылардын саны– 9) (психологдор– 2) (китепканачы– 1) (ийрим жетекчилери– 10). 

Окуучулардын өз тандоосуна жараша алар үчүн Лицейде 18 ийрим бар (алар– комуз, кол өнөрчүлүк, чопо менен иштөө, хореография, хор-вокал, актердук чеберчилик, шахмат, тогуз коргоол, футбол, волейбол, баскетбол, корей тили, жапон тили күрөш, байдарка, робототехника, компьютердик сабаттуулук ж.б.). Ийримдер билим берүү менен гана чектелбестен, жергиликтүү жана эл аралык сынактарага катышып, байгелүү орундарды багындырышууда. 

Лицейде окутуу 2 тилде ишке ашырылат – так илимдер (химия, физика, биология, математика, геометрия, дүйнөлүк багыттар жана долбоорлук иштер, информатика сабактары) англис тилинде өтүлөт, гуманитардык илимдер (география, тарых, укук негиздери жана музыка, көркөм өнөр сабактары) кыргыз тилинде жүргүзүлөт. Андан тышкары биздин окуу планыбызга улуттук баалуулуктарды окуучуларыбызга сиңирүү максатында МУРАС предмети киргизилген. 

“Акылман” президенттик лицейинин окуучуларына жана кызматкерлерине Кыргыз Республикасынын Президентинин тапшырмасы менен бардык шарттар түзүлгөн. Учурдагы түзүлгөн шарттарга кыскача токтоло кетсек:

 1) акысыз жатакана, ар бир бөлмөдө үч окуучу жашайт, алардын ыңгайлуу жашоосу жана эс алуусу үчүн бардык шарттар түзүлгөн, ошондой эле алыс жактан келген кызматкерлерге жатаканалар каралган;
 2) окуучуларга жана кызматкерлерге 3 маал ысык тамак жана 2 маал жеңил тамак берилет;
 3) ар бир окуучуга акысыз түрдө окуучулук формалар берилет (2 батник– жеңи кыска жана узун, жилетка, бомбер, шым же юбка);
 4) окуучулар заманбап планшеттер менен камсыздалган, ал планшеттердин ичинде окуу процессине керектүү программалар жана окуу китептери жүктөлгөн. Мындан сырткары ар бир окуучу окуу-методикалык комплекстери менен дагы толук камсыздалган.

